
 

 

 

ᐱᕙᓪᓕᐊᔪᖅ ᓴᖅᑭᑕᐅᔪᑦ 

 

 

ᓴᖅᑭᑕᐅᑲᐅᑎᒋᔭᕆᐊᓕᒃ 

ᓇᖕᒥᓂᖅᓱᕐᓂᕐᒧᑦ ᑲᑐᔾᔨᖃᑎᒌᑦ ᓴᖅᑭᑦᑎᕗᑦ ᐃᖅᑲᓇᐃᔭᕐᓂᕐᒧᑦ 

ᐱᓕᒻᒪᒃᓴᕐᓂᕐᒧᓪᓗ ᐱᓕᕆᐊᖑᕙᓪᓕᐊᔪᓂᒃ ᐱᓕᕆᖃᑎᖃᖅᖢᑎᒃ 

Royal Roads ᓯᓚᑦᑐᖅᓴᕐᕕᒡᔪᐊᕐᒥᑦ 

ᐃᖃᓗᐃᑦ, ᓄᓇᕗᑦ (ᔫᓂ 22, 2025) – ᐱᔪᓐᓇᕐᓂᖅᑖᖅᑎᓪᓗᒋᑦ ᐃᓄᐃᑦ ᓯᕗᓕᖅᑎᑦ ᓄᓇᕗᒻᒥ 

ᓇᖕᒥᓂᖅᓱᕐᓂᖅ ᐋᖅᑭᒃᑕᐅᓯᒪᓗᑎᒃ ᐃᖅᑲᓇᐃᔭᖅᓯᓐᓈ ᐃᓕᓐᓂᐊᖅᑎᑕᐅᓗᑎᒃ ᓇᓗᓇᐃᒃᑯᑕᖅᑖᕐᓂᕐᒧᑦ.  

ᑭᒡᒐᖅᑐᐃᔨᒃᓴᓂᒃ ᐊᒻᒪ ᐊᔪᙱᑦᑐᓂᒃ ᐃᖅᑲᓇᐃᔭᖅᑎᓂᒃ ᐊᐅᓚᑦᑎᔪᓐᓇᖅᑐᓂᒃ ᐊᒻᒪ ᑲᒪᔨᐅᔪᓐᓇᖅᑐᓂᒃ 

ᓄᓇᓂᒃ, ᐃᒪᕐᓂᒃ, ᐊᒻᒪ ᐃᑲᔫᑎᒃᓴᓂᒃ ᑐᙵᕕᒋᔭᐅᕗᖅ ᓄᓇᕗᒻᒥ ᓄᓇᓄᑦ ᐊᒻᒪ ᓄᓇᒥᐅᑕᓄᑦ 

ᓇᖕᒥᓂᖅᓱᓕᖅᐸᓪᓕᐊᓂᕐᒧᑦ ᐊᖏᖃᑎᒌᒍᑎᒧᑦ. ᑲᓇᑕᐅᑉ ᒐᕙᒪᒃᑯᖏᑦ, ᓄᓇᕗᑦ ᒐᕙᒪᒃᑯᖏᑦ, ᓄᓇᕗᑦ 

ᑐᙵᕕᒃᑯᓪᓗ, ᐅᓪᓗᒥ ᑐᓴᖅᑎᑦᑎᖅᑲᐅᕗᑦ ᓴᖅᑭᑕᐅᓂᖓᓂ ᐊᔾᔨᐅᙱᑦᑐᒥᑦ ᐃᖅᑲᓇᐃᔭᓯᓐᓈᑦ 

ᐃᓕᓐᓂᐊᕐᓂᕐᒧᑦ ᓇᓗᓇᐃᒃᑯᑕᖅᑖᕐᓂᕐᒧᑦ ᐱᓕᕆᐊᒥᑦ, ᓴᖅᑭᑕᐅᓚᐅᖅᑐᖅ ᐱᓕᕆᖃᑎᖃᖅᖢᑎᒃ Royal 

Roads ᓯᓚᑦᑐᖅᓴᕐᕕᒡᔪᐊᖓᓂᑦ ᐱᓕᒻᒪᒃᓴᐃᓂᐊᕐᓗᑎᒃ ᓄᓇᕗᒻᒥ ᐃᓄᖕᓂᑦ ᓇᖕᒥᓂᖅᓱᕐᓂᕐᒧᑦ.  

ᓇᖕᒥᓂᖅᓱᕐᓂᖅ ᐱᓕᕆᔨᓪᓚᕆᐅᓂᕐᒧᑦ ᐱᓕᕆᐊᖑᕙᒃᑐᖅ (NPPA) ᓇᖕᒥᓂᖅᓱᖅᐸᓪᓕᐊᓂᕐᒧᑦ 

ᓴᖅᑭᑎᑦᑎᓂᐊᖅᐳᑦ ᖁᓕᓪᓗ ᒪᕐᕉᖕᓂᒃ ᓄᓇᕗᒻᒥ ᐃᓄᖕᓂᒃ ᐅᓪᓗᓕᒫᖅ, ᐃᖅᑲᓇᐃᔭᐃᓐᓇᖅᑐᓂᒃ, 

ᐊᑭᓕᖅᓱᖅᑕᐅᓂᐊᕆᓪᓗᑎᒃ ᐊᔪᕈᓐᓃᖅᓴᖅᑐᑦ, ᐃᒡᓗᒃᓴᖏᓐᓄᑦ ᐃᑲᔫᑎᖃᖅᑎᑕᐅᓗᑎᒃ ᑲᓇᑕᐅᑉ 

ᒐᕙᒪᒃᑯᖏᓐᓄᑦ. ᐱᕙᒌᔭᖅᑎᓪᓗᒋᑦ ᓯᕗᓂᒃᓴᒥ ᐃᖅᑲᓇᐃᔮᖃᐃᓐᓇᕐᓂᐊᖅᑐᓄᑦ ᓄᓇᕗᑦ ᒐᕙᒪᒃᑯᓐᓂ 

ᓅᑕᐅᓚᐅᖅᑎᓪᓗᒋᑦ ᐊᐃᕆᓕ 1, 2027−ᒥ, ᐃᖅᑲᓇᐃᔮᒃᓴᑦ ᐱᓕᕆᐊᖑᓛᖅᑐᑦ ᓄᓇᕗᒻᒥ ᐊᕕᒃᑐᖅᓯᒪᔪᓂ 

ᑎᑎᕋᕐᕕᖕᓂ ᓄᓇᖃᖅᑳᖅᓯᒪᔪᓕᕆᔨᒃᑯᑦ ᐊᒻᒪ ᐃᓄᓕᕆᔨᑐᖃᒃᑯᑦ ᑲᓇᑕᒥ.  

ᐃᓕᓐᓂᐊᖃᑕᐅᔪᑦ ᑕᖅᑭᓄᑦ 7−ᓄᑦ ᐃᓕᓐᓂᐊᖏᓐᓇᕐᓂᐊᖅᑐᑦ ᑕᖅᑭᓄᑦ 9−ᓄᑦ ᐃᖅᑲᓇᐃᔭᖅᑎᑦ 

ᐃᖅᑲᓇᐃᔭᖅᓯᓐᓈᑦ ᐃᓕᓐᓂᐊᕐᓗᑎᒃ ᓄᓇᕗᒻᒥ ᐊᕕᒃᑐᖅᓯᒪᔪᑦ ᑎᑎᕋᕐᕕᐊᓂ, ᖃᐅᔨᕙᓪᓕᐊᑎᑦᑎᓗᑎᒃ 

ᐊᔪᕈᓐᓃᖅᓴᖅᑎᑦᑎᓗᑎᒡᓗ ᐱᒋᐊᓕᓵᖅᑐᓄᑦ ᐃᖅᑲᓇᐃᔮᓄᑦ ᑲᒪᒋᔭᓖᑦ ᐊᐅᓚᑦᑎᓂᕐᒧᑦ ᑲᒪᒋᔭᖃᕐᓂᕐᒧᓪᓗ 

ᓄᓇᓂᒃ, ᐃᒪᕐᓂᒃ, ᐃᑲᔫᑎᒃᓴᓂᒡᓗ ᓄᓇᕗᒻᒥᑦ.  

ᑖᓐᓇ ᐱᓕᕆᐊᖅ ᐃᓚᒋᔭᐅᔭᕆᐊᖃᓪᓚᕆᒃᐳᖅ ᐊᓯᔾᔨᖅᐸᓪᓕᐊᓂᕐᒧᑦ ᐃᖅᑲᓇᐃᔭᖅᑐᓕᕆᔨᒃᑯᑦ ᐱᕙᓪᓕᐊᓂᕐᒧᑦ 

ᖃᓄᐃᓕᐅᕈᑕᐅᔪᒪᔪᓄᑦ ᓇᖕᒥᓂᖅᓱᕐᓂᕐᒧᑦ (ᐸᕐᓇᒍᑕᐅᔪᖅ). ᑖᓐᓇ ᐱᓕᒻᒪᒃᓴᕐᓂᖅ, ᑲᓇᑕᐅᑉ ᒐᕙᒪᒃᑯᖏᑦ 



 

 

ᑐᙵᓂᖃᑦᑎᐊᖅᑐᒥᒃ ᐃᖅᑲᓇᐃᔭᐃᓐᓇᕐᓂᐊᓕᕐᓗᑎᒃ ᓴᖅᑭᑎᑦᑎᓂᐊᖅᐳᑦ, ᐃᓚᒋᔭᐅᓗᓂ 

ᑮᓇᐅᔾᔭᒃᓴᑦᑎᐊᕐᓗᑎᒃ ᐃᑲᔫᑎᒃᓴᓂᓪᓗ, ᐊᒻᒪᓗᑦᑕᐅᖅ, ᐃᓚᐅᑎᑦᑎᓗᑎᒃ ᐃᓕᓐᓂᐊᖅᓯᒪᔪᓂᒃ ᑲᔪᓯᑎᑦᑎᓗᑎᒃ 

ᓄᓇᕗᒻᒥ ᐃᓕᓴᕆᔭᐅᓯᒪᔪᒧᑦ ᓯᓚᑦᑐᖅᓴᕐᕕᒡᔪᐊᕐᒥ.  

ᑖᒃᑯᐊ ᐃᖅᑲᓇᐃᔮᒃᓴᑦ ᓅᑕᐅᓂᐊᖅᑐᑦ ᓄᓇᕗᑦ ᒐᕙᒪᒃᑯᓐᓄᑦ ᐃᓚᒋᔭᐅᓗᓂ ᓇᖕᒥᓂᖅᓱᕐᓂᕐᒧᑦ 

ᐊᖏᖃᑎᒌᒍᑎᒧᑦ ᓄᓇᕗᑦ ᒐᕙᒪᒃᑯᑦ ᐱᔪᓐᓇᕐᓂᖃᖅᑎᑦᑎᐊᕐᓗᒋᑦ ᐱᓕᕆᓕᒪᔪᓂᒃ ᐊᒻᒪ ᑭᒡᒐᖅᑐᐃᔪᓂᒃ 

ᐃᖅᑲᓇᐃᔭᖅᑎᓂᒃ ᐊᐅᓚᑦᑎᕙᓪᓕᐊᔪᓐᓇᖅᓯᓗᑎᒃ ᑖᒃᑯᓂᖓ ᓄᑖᓂᒃ ᑲᒪᒋᔭᒃᓴᓂᒃ ᓅᑕᐅᓪᓚᑦᑖᓛᕐᓗᑎᒃ 

ᐊᐃᕐᕆᓕ 1, 2027−ᒥ.  

ᐃᓄᐃᑦ ᑲᒪᔨᐅᖃᑦᑕᖅᓯᒪᕗᑦ ᓄᓇᖁᑎᒥᓂᒃ, ᐃᒪᕐᒥᒃ ᐊᒻᒪ ᐃᑲᔫᑎᒃᓴᓂᒃ ᑕᐃᒪᙵᓂᑦ, ᑖᓐᓇᓗ ᐱᓕᕆᐊᖑᔪᖅ 

ᐋᖅᑭᒃᑕᐅᓯᒪᓪᓗᓂ ᐃᑲᔫᑕᐅᓇᓱᒃᖢᓂ ᐃᓅᔪᓄᑦ ᐊᒻᒪ ᐱᓕᕆᔨᒻᒪᕆᖕᓄᑦ ᐱᓕᕆᖃᑦᑕᖅᓯᒪᔪᓄᑦ 

ᖃᐅᔨᒪᓂᕐᒧᓪᓗ ᐱᓕᕆᔾᔪᑎᓕᕆᔪᓐᓇᕐᓂᕐᒧᑦ ᐊᒻᒪ ᑐᑭᓯᐅᒪᓂᖃᑦᑎᐊᕐᓗᓂ ᐊᒃᑐᐊᓂᓕᖕᓂᒃ 

ᐊᒡᓚᕝᕕᓕᕆᓂᕐᒧᑦ ᑲᒪᒋᔭᒃᓴᓄᑦ ᓄᓇᒧᑦ, ᐃᒪᕐᒧᑦ ᐊᒻᒪ ᓄᓇᒥᙶᖅᑐᓂᒃ ᐊᐅᓚᑦᑎᓂᕐᒧᑦ ᓄᓇᕗᒻᒥ. 

ᐃᓚᐅᖃᑕᐅᔪᓐᓇᐅᑎ ᑖᔅᓱᒧᖓ ᐃᓕᓐᓂᐊᒐᒃᓴᒧᑦ ᖁᑦᑎᖕᓂᖅᓴᒥ ᐃᓕᓐᓂᐊᕐᕕᖕᒥ ᐃᓕᓐᓂᐊᕌᓂᒍᓯᐊᖅ 

(ᓇᓕᒧᖓᓂᓘᓐᓃᑦ) ᐊᕐᕌᒍᒧᓪᓗ ᐊᑕᐅᓯᕐᒧᑦ ᐊᔾᔨᕐᓚᖓᓂᒃ ᐊᑐᕐᓂᑰᓗᓂ, ᐊᔾᔨᕐᓚᖓᓂᒃᓘᓐᓃᑦ.  

ᐃᓄᐃᑦ ᐊᑎᓕᐅᖅᑕᐅᓯᒪᔪᑦ ᓄᓇᕗᒻᒥ ᐊᖏᖃᑎᒌᒍᑎᒥ ᑲᓇᑕᓕᒫᒥ ᐱᓇᔪᒍᓐᓇᖅᑐᑦ. ᐃᓕᓐᓂᐊᖅᓯᒪᓂᖏᑦ 

ᐃᖅᑲᓇᐃᔭᕐᓂᑯᖏᓪᓗ ᑲᑎᙵᓗᑎᒃ ᐃᓱᒪᒋᔭᐅᓂᐊᕐᑐᑦ. ᐱᓇᔫᑎᑦ ᒪᑐᐃᖓᓕᖅᐳᑦ.   

ᐃᓕᓐᓂᐊᖅᑏᑦ ᑕᕝᕙᓂ ᐱᓕᕆᐊᒥ ᐃᓚᒋᔭᐅᓕᕐᓂᐊᕐᒥᔪᑦ ᐃᓄᙳᖅᓴᐃᕕᒃ ᐃᓕᓐᓂᐊᕐᓂᕐᒧᑦ ᓄᓇᓕᖕᓂᑦ, 

ᐃᓕᓐᓂᐊᕐᓂᕐᒧᑦ ᐃᑲᔪᖅᑐᕐᓂᕐᒥᑦ ᐱᓕᕆᐊᖑᕙᓪᓕᐊᔪᓂᑦ ᐱᕙᓪᓕᐊᑎᑦᑎᓂᕐᒥᑦ ᐃᓚᒋᔭᐅᓗᓂ 

ᐸᕐᓇᒍᑕᐅᔪᓄᑦ ᐊᑐᐃᓐᓇᐅᑎᑦᑎᓂᕐᒥᑦ ᐃᓕᓐᓂᐊᖅᑎᓂᑦ ᐱᔪᓐᓇᕐᓂᕐᒥᑦ ᐃᓕᓐᓂᐊᖅᑎᓂᑦ ᐱᔪᓐᓇᕐᓂᕐᒥᑦ 

ᐃᓕᓐᓂᐊᕐᓂᕐᒧᑦ ᐃᒻᒥᓐᓄᓪᓗ ᐃᑲᔪᖅᑐᕐᓂᕐᒥᑦ ᐃᑲᔫᑎᒃᓴᖃᖅᑎᑦᑎᐊᕐᓗᒋᑦ ᐱᔭᕆᐊᓕᖏᓐᓂᑦ 

ᑲᔪᓯᑦᑎᐊᖁᓪᓗᒋᑦ. ᐃᓄᙳᖅᓴᐃᕕᒃ ᒫᓐᓇ ᐃᑲᔪᖅᑐᐃᕗᖅ 150−ᑲᓴᑦᑎᐊᓂᒃ ᓄᓇᕗᒻᒥ ᐃᓄᖕᓂᒃ 

ᐃᓕᑦᑎᕙᓪᓕᐊᓂᖏᓐᓄᑦ ᓇᖕᒥᓂᖅᓱᕐᓂᕐᒧᑦ−ᐊᒃᑐᐊᓂᓕᖕᓄᑦ ᐃᖅᑲᓇᐃᔮᕆᔭᐅᓕᖅᐸᒃᑐᓄᑦ.  

ᓯᐊᒻᒪᒃᑎᕆᓂᖅ ᓴᖅᑭᔮᖅᑎᑦᑎᔪᖅ ᐃᑲᔪᖅᑐᐃᓪᓗᓂᓗ ᓯᕗᓪᓕᐅᔾᔭᐅᔭᕆᐊᓕᖕᓂᑦ ᓄᓇᕗᒻᒥᑦ, 

ᐃᓱᒪᓕᐅᕆᔪᓐᓇᖅᑎᑦᑎᓪᓗᑎᒃ ᓄᓇᓂᑦ, ᐃᒪᕐᓂᒃ, ᐊᑐᒐᒃᓴᓂᒡᓗ ᐅᒃᑯᐃᕐᓯᒋᓪᓗᑎᒃ ᐊᒃᑐᐊᔪᑦ 

ᐱᕙᓪᓕᐊᔪᓕᕆᓂᕐᒧᑦ ᐃᑲᔫᑎᓂᑦ ᓄᓇᕗᒻᒧᑦ. ᐃᑲᔪᖅᓱᕐᓗᒋᑦ ᐊᔾᔨᒋᔭᐅᙱᑦᑐᑦ ᐊᒻᒪ ᐱᓕᒻᒪᒃᓴᖅᑕᐅᔪᓐᓇᖅᑐᑦ 

ᐱᒋᐊᕈᑎᒃᓴᑦ ᑭᐅᔾᔪᑕᐅᔪᓐᓇᖅᑐᑦ ᐱᓪᓚᕆᒃᑐᓄᑦ ᐊᒻᒪ ᐱᔭᐅᔭᕆᐊᓕᖕᓄᑦ ᓄᓇᕗᒻᒥ ᐃᓄᖕᓄᑦ 

ᐃᓕᓐᓂᐊᖅᑎᓄᑦ, ᑕᒪᕐᒥᒃ ᐱᓕᕆᖃᑕᐅᔪᑦ ᐱᕙᓪᓕᐊᑎᑦᑎᓇᓱᒃᖢᑎᒃ ᑭᒡᒐᖅᑐᐃᔪᓂᒃ ᐃᖅᑲᓇᐃᔭᖅᑎᓂᒃ, 

ᑲᒪᒋᔭᐅᔪᒃᓴᑦ ᓅᑉᐸᓪᓕᐊᑦᑎᐊᖅᑐᑦ, ᑕᐅᑐᖅᑰᖅᑕᐅᑦᑎᐊᖅᖢᓂᓗ ᓇᖕᒥᓂᖅᓱᕈᓐᓇᕐᓂᕐᒧᑦ ᓄᓇᕗᒻᒥ. 

ᐅᖃᐅᓯᐅᔪᑦ 

"ᐱᕙᓪᓕᐊᑎᑦᑎᓂᖅ ᐃᓄᖕᓄᑦ−ᐊᐅᓚᑕᐅᔪᓂᒃ ᐱᓕᒻᒪᒃᓴᐅᑎᓂᒃ ᐱᒻᒪᕆᐅᖃᑕᐅᕗᖅ ᐃᑲᔫᑕᐅᓗᓂ ᓄᓇᕗᒻᒥ 

ᓇᖕᒥᓂᖅᓱᕐᓂᕐᒧᑦ ᐊᒻᒪ ᑲᒪᒋᔭᒃᓴᑦ ᓅᑕᐅᑎᓪᓗᒋᑦ, ᓴᖅᑭᑦᑎᓗᑎᒃ ᓴᙱᔪᓂᒃ ᒐᕙᒪᒃᑯᑦ ᐃᖅᑲᓇᐃᔭᖅᑎᖏᓐᓂᒃ 

ᐃᑲᔪᖅᓱᐃᓂᐊᖅᑐᓂᒃ ᐃᓄᖕᓂᒃ ᓇᖕᒥᓂᖅ ᐃᓱᒪᓕᐅᕆᔪᓐᓇᖅᓯᓗᑎᒃ ᐊᒻᒪ ᓇᖕᒥᓂᖅ ᓄᓇᓕᖏᓐᓂᒃ 

https://emploisfp-psjobs.cfp-psc.gc.ca/psrs-srfp/applicant/page1800?poster=2339221&toggleLanguage=en


  

 

ᓯᕗᓕᖅᑎᐅᓗᑎᒃ. ᐱᓕᕆᐊᒃᓴᑎᒍᑦ, ᐃᑲᔪᖅᑐᒍᑦ ᐱᕙᓪᓕᐊᑎᑦᑎᓪᓗᑕ ᐊᔪᙱᑦᑐᓂᒃ ᐃᖅᑲᓇᐃᔭᖅᑎᓂᒃ 

ᐱᔭᕆᐊᓕᖕᓂᒃ ᐊᐅᓚᓪᓗᒋᑦ ᓄᓇᑦ ᐱᑕᖃᖅᑐᓪᓗ ᓄᓇᕗᒻᒥ, ᓄᓇᕗᒻᒥᐅᓂᑦ, ᓄᓇᕗᒻᒥᐅᓄᑦ."  

ᒪᓕᒐᓕᐅᖅᑎ ᐅᓖᐱᑲ ᓵᑦᕌᓐᑦ, ᒥᓂᔅᑕ ᐅᑭᐅᖅᑕᖅᑐᒥ ᐊᒻᒪ ᐅᑭᐅᖅᑕᖅᑐᒥᑦ ᐱᓕᕆᐊᓄᑦ 

"ᓄᓇᕗᑦ ᒐᕙᒪᒃᑯᖏᑦ ᐱᓕᕆᔪᑦ ᐸᕐᓇᒃᓯᒪᑦᑎᐊᕋᓗᐊᕐᒪᖔᑦᑕ ᑲᒪᒋᔭᖃᕈᓐᓇᕐᓂᕐᒥᑦ ᐊᐅᓚᑦᑎᓂᕐᒥᑦ 

ᓄᓇᒥᙶᖅᑐᓂᑦ ᓄᓇᒥᐅᑕᓂᑦ ᓇᖕᒥᓂᖅᓱᕐᓂᒃᑯᑦ. ᐱᓪᓗᐊᑕᐅᖃᑕᐅᔪᖅ ᑕᒪᑐᒧᖓ ᐱᓇᔪᒃᑕᐅᔪᒧᑦ 

ᐃᑲᔪᖅᑐᐃᔪᒪᓂᐅᕗᖅ ᐱᓕᕆᐊᒃᓴᓂᒃ ᐃᓄᖕᓂᒃ ᑐᕌᕆᔭᐅᔪᓂᒃ ᐊᔪᕈᓐᓃᖅᓴᖅᑎᑦᑎᓗᑎᒃ ᐃᖅᑲᓇᐃᔭᕐᓂᕐᒧᓪᓗ 

ᐱᓕᕆᐊᒃᓴᓂᒃ, ᐃᑲᔪᕐᓂᕐᒥᒃ ᐋᖅᑭᒃᓱᐃᕙᓪᓕᐊᓂᕐᒥᒃ ᑭᒡᒐᖅᑐᐃᓂᕐᒥᒃ ᒐᕙᒪᒃᑯᓐᓂ ᐃᖅᑲᓇᐃᔭᖅᑎᐅᕙᒃᑐᓂᒃ 

ᐃᓄᐃᑦ ᐱᓕᕆᐊᖃᓪᓗᐊᑕᖁᓪᓗᒋᑦ ᐋᖅᑭᒃᓯᒪᓕᖅᑎᑕᐅᔪᓂᒃ ᐊᐅᓚᑦᑎᓂᐊᕐᓗᓂ ᓄᓇᕗᒻᒥᐅᑦ 

ᓄᓇᒥᐅᑕᓂᓪᓗ. ᑖᓐᓇ ᐱᒋᐊᕈᑕᐅᔪᖅ ᐱᒻᒪᕆᐅᕗᖅ ᐅᐸᓗᖓᐃᔭᐃᑎᓪᓗᒋᑦ ᐃᓄᖕᓂᒃ 

ᐃᖅᑲᓇᐃᔮᖑᓂᐊᖅᑐᓂᒃ ᐊᒻᒪᓗ ᑕᑯᒃᓴᐅᑎᑦᑎᓪᓗᓂ ᑲᑐᔾᔨᖃᑎᒌᑦᑎᐊᖅᑐᓂᒃ ᓄᓇᕗᑦ ᒐᕙᒪᒃᑯᖏᑦ, ᑲᓇᑕᐅᑉ 

ᒐᕙᒪᒃᑯᖏᑦ, ᐊᒻᒪᓗ ᓄᓇᕗᑦ ᑐᙵᕕᒃᑯᑦ." 

ᓯᕗᓕᖅᑎ ᐲ ᔭᐃ ᐊᕿᐊᕈᖅ, ᓄᓇᕗᑦ ᒐᕙᒪᖓ  

"ᑎᓕᐅᕆᕗᖓ ᓄᓇᕗᒻᒥᐅᓂᒃ ᐃᓄᖕᓂᒃ ᐱᓇᔪᖁᓪᓗᒋᑦ ᑕᒪᑐᒧᖓ ᖁᕕᐊᓇᖅᑐᒧᑦ ᐱᓕᕆᐊᒃᓴᒧᑦ. 

ᐃᓕᓐᓂᐊᖅᑎᑦᑎᓂᐊᖅᑐᖅ ᐃᖅᑲᓇᐃᔮᖃᕈᓐᓇᕐᓂᕐᒥᒃ ᓄᓇᒥᒃ, ᐃᒪᕐᒥᒃ ᐊᑐᒐᒃᓴᓂᒡᓗ ᓄᓇᒥᖔᖅᑐᑦ ᖃᓄᖅ 

ᐊᐅᓚᑕᐅᕙᖕᒪᖔᑕ. ᐃᓄᐃᑦ ᑖᒃᑯᓇᓂ ᐃᖅᑲᓇᐃᔮᒃᓴᓂ ᐃᑲᔪᕐᓂᐊᖅᑐᑦ ᐊᑐᐊᒐᓕᐅᕐᓂᕐᒧᑦ 

ᐃᓱᒪᓕᐅᕆᓂᕐᒧᓪᓗ ᓄᓇᒥᒃ, ᐃᒪᕐᒥᒃ ᐊᑐᒐᒃᓴᓂᒃᓗ ᓇᓕᒧᑎᑦᑎᓗᑎᒃ ᐃᓄᐃᑦ ᓯᕗᓪᓕᐅᑎᔭᕆᐊᖃᖅᑕᖏᓐᓂᒃ 

ᐃᓅᓯᖓᓄᓪᓗ ᐊᒃᑐᐊᓂᖃᒻᒪᕆᒃᑐᓂᒃ. ᓱᓕᒃᑲᓐᓂᖅ, ᑲᓇᑕᐅᑉ ᒐᕙᒪᒃᑯᖏᑦ ᐊᒻᒪᓗ Royal Roads 

ᑲᑐᔾᔨᖃᑎᒌᖏᑦ ᐊᒻᒪᓗ ᐃᓄᐃᑦ ᐃᓕᓐᓂᐊᖅᑎᑕᐅᓂᒃᑯᑦ ᐊᔪᙱᓐᓂᖃᓕᕐᓗᑎᒃᑦ ᑭᒡᒐᖅᑐᐃᔪᓐᓇᕐᓂᐊᕐᒪᑕ 

ᐃᓄᖁᑎᒥᖕᓂᒃ."  

ᐊᖓᔪᖅᑳᖅ ᔨᐅᕆᒥ ᑑᕐᖔᓗᒃ, ᓄᓇᕗᑦ ᑐᙵᕕᒃᑯᑦ  

"Royal Roads ᓯᓚᑦᑐᖅᓴᕐᕕᒡᔪᐊᖅ ᐅᐱᒍᓱᒃᐳᑦ ᐱᓕᕆᖃᑕᐅᔪᓐᓇᕐᒪᑕ ᓇᖕᒥᓂᖅᓱᕐᓂᕐᒧᑦ 

ᓇᓗᓇᐃᒃᑯᑕᖅᑖᕐᓂᕐᒧᑦ ᐱᓕᕆᐊᒥᒃ ᐃᑲᔪᖅᓱᐃᔾᔪᑕᐅᓇᓱᒃᑐᓂᒃ ᓄᓇᕗᒻᒥ ᐱᐅᓯᕆᔭᐅᕙᓚᐅᖅᓯᒪᔪᓂᒃ 

ᓇᖕᒥᓂᖅᓱᕈᓐᓇᖅᓯᕙᓪᓕᐊᓂᕐᒧᑦ ᐊᖏᖃᑎᒌᒍᑎᒃᑯᑦ. ᐋᖅᑭᒃᓱᖅᑕᐅᓯᒪᓪᓗᓂ ᐱᓕᕆᖃᑎᖃᕐᓂᒃᑯᑦ ᐃᓄᖕᓂᒃ, 

ᑕᒪᓐᓇ ᐊᔪᕈᓐᓃᖅᓴᕐᓂᖅ ᐃᖅᑲᓇᐃᔭᕐᓂᕐᓗ ᑲᑎᑎᑦᑎᕙᒃᐳᖅ ᐃᓄᐃᑦ ᐊᓐᓂᕆᔭᖏᓐᓂᒃ, ᖃᐅᔨᒪᓂᕆᔭᐅᔪᓂᒃ 

ᓯᕗᓕᖅᑎᐅᓂᕐᒥᒡᓗ ᑭᒃᑯᑐᐃᓐᓇᓄᑦ ᐊᐅᓚᑦᑎᕙᖕᓂᕐᒧᑦ ᐊᔪᕈᓐᓃᖅᓴᕐᓂᕐᒥᒃ ᐃᑲᔪᕈᒪᓂᕐᒧᑦ 

ᐋᖅᑭᒃᓱᐃᕙᓪᓕᐊᓂᕐᒥᒃ ᓴᙱᓂᖃᖅᑐᒥᒃ ᑭᒡᒐᖅᑐᐃᓂᕐᒥᒡᓗ ᒐᕙᒪᒃᑯᓐᓂ ᐃᖅᑲᓇᐃᔭᖅᑎᒋᔭᐅᔪᓂᒃ 

ᐱᒻᒪᕆᐊᓗᖕᒧᑦ ᑲᒪᒋᔭᒃᓴᒧᑦ ᐊᐅᓚᑦᑎᓂᐊᕐᓗᓂ ᓄᓇᕗᒻᒥᐅᑦ ᓄᓇᒥᐅᑕᖁᑎᖏᓐᓂᒃ." 

ᐊᖓᔪᖅᑳᖅ ᐊᒻᒪ ᑐᒡᓕᐊ ᐊᖓᔪᖅᑳᑉ ᑐᒡᓕᐊ ᐱᓕᑉ ᔅᑏᓐᑳᒻᑉ, ᕈᐃᐅᓪ ᐊᖅᑯᑎᓄᑦ ᓯᓚᑦᑐᖅᓴᕐᕕᒡᔪᐊᖅ 

ᐱᓕᕆᐊᖑᓯᒪᔪᑦ ᓇᖕᒥᓂᖅᓱᕐᓂᕐᒧᑦ ᓄᓇᕗᒻᒥ  

ᐋᒌᓯ 2019−ᒥ, ᐊᖏᖃᑎᒌᒍᑕᐅᒋᐊᙵᖅᓯᒪᔪᖅ ᐊᑎᓕᐅᖅᑕᐅᓚᐅᖅᐳᖅ ᐱᖓᓱᓂᑦ ᐱᓕᕆᖃᑎᒌᓂᑦ, 

ᓴᖅᑭᑦᑎᓪᓗᑎᒃ ᓇᖕᒥᓂᖅᓱᕐᓂᕐᒧᑦ ᐱᓕᕆᐊᒃᓴᕆᓂᐊᖅᑕᖏᓐᓂᒃ ᑲᒪᒋᔭᖃᑦᑎᐊᕐᓂᕐᒧᑦ ᐊᐅᓚᑦᑎᓂᕐᒧᓪᓗ 



 

 

ᐊᒃᑐᐊᓂᓕᖕᓂᑦ ᓄᓇᕗᒻᒥ ᑭᒃᑯᑐᐃᓐᓇᑦ ᓄᓇᖁᑎᖏᓐᓂᒃ, ᐃᒪᖏᓐᓂᒃ, ᐱᔾᔪᑎᒃᓴᖏᓐᓂᒡᓗ ᓄᓇᕗᒻᒥ 

ᒐᕙᒪᑐᖃᒃᑯᓐᓂᙶᖅᑐᓂᑦ ᓄᓇᕗᑦ ᒐᕙᒪᖓᓄᐊᖅᑕᐅᔪᓂᑦ. 

ᐊᖏᕈᑎᐅᔪᖅ ᓴᖅᑭᑎᑦᑎᓚᐅᖅᐳᖅ ᐱᕙᓪᓕᐊᑎᑦᑎᓂᕐᒥᒃ ᐊᓯᔾᔨᖅᐸᓪᓕᐊᓂᕐᒧᑦ ᐃᖅᑲᓇᐃᔭᖅᑐᓕᕆᓂᕐᒧᑦ 

ᐱᕙᓪᓕᐊᑎᑦᑎᓂᕐᒧᑦ ᐅᐸᓗᖓᐃᔭᐅᑎᒥᒃ ᓇᖕᒥᓂᖅᓱᕐᓂᕐᒧᑦ. ᑐᕌᕆᔭᐅᓪᓗᐊᑕᖅᑐᖅ 

ᐊᖏᒡᓕᒋᐊᖅᑎᑦᑎᔪᒪᓂᐅᕗᖅ ᐃᓄᐃᑦ ᐃᖅᑲᓇᐃᔭᖅᑎᑕᐅᓂᖏᓐᓄᑦ ᓇᐅᒃᑯᓕᒫᖅ ᐱᓕᕆᐊᒃᓴᓂ 

ᓴᖅᑭᑎᑕᐅᓂᐊᖅᑐᓂ ᓄᓇᕗᑦ ᒐᕙᒪᒃᑯᖏᓐᓂ ᓇᖕᒥᓂᖅᓱᓕᕐᓂᖏᓐᓄᑦ, ᓇᐅᑦᑎᖅᓱᖅᐸᓪᓕᐊᓗᑎᒡᓗ ᓄᓇᕗᑦ 

ᒐᕙᒪᖓᑕ ᐃᖅᑲᓇᐃᔭᖅᑐᓕᕆᓂᕐᒧᑦ ᐊᔪᙱᓐᓂᕆᔭᖏᓐᓂᒃ ᑲᒪᒋᔭᒃᓴᕆᕙᒃᑕᒥᓂᒃ ᑕᐃᒫᖅᑕᐅᖁᓪᓗᒋᑦ 

ᑲᓇᑕᐅᑉ ᒐᕙᒪᖏᓐᓂ. ᐃᓄᙳᖅᓴᐃᕕᒃ ᐃᓕᓐᓂᐊᕐᕕᒃ ᓄᓇᓕᖕᓂ ᓴᖅᑭᑎᑕᐅᓚᐅᖅᐳᖅ ᐃᑲᔫᑕᐅᓇᓱᒃᖢᓂ 

ᑐᕌᒐᕆᔭᐅᔪᓄᑦ ᑎᑭᑕᐅᓇᓱᒃᑐᓄᓪᓗ ᐅᐸᓗᖓᐃᔭᐅᑎᒧᑦ, ᐃᓕᓐᓂᐊᖅᑎᑦ ᐃᖅᑲᓇᐃᔮᖃᕈᒪᔪᑦ ᓄᓇᒥ ᐊᒻᒪ 

ᓄᓇᒥᙶᖅᑐᓂᒃ ᐊᐅᓚᑦᑎᓂᕐᒥᒃ ᓇᖕᒥᓂᖅ ᐊᒻᒪ ᐃᓕᓐᓂᐊᖅᑕᐅᔪᓂᒃ ᐃᑲᔪᖅᓱᖅᑕᐅᔾᔪᑎᓂᒃ 

ᐱᔭᐅᔭᕆᐊᖃᖅᑐᓂᒃ ᐊᓂᒍᐃᔪᓐᓇᖁᓪᓗᒋᑦ ᐃᓕᓐᓂᐊᖅᑕᐅᔪᓂᒃ ᐊᒃᑐᐊᓂᓕᖕᓂᒃ ᐱᓕᕆᕝᕕᖕᓂ.  

ᐃᓄᐃᑦ ᐃᖅᑲᓇᐃᔮᖃᕈᒪᔪᑦ ᓄᓇᒥᒃ ᑲᒪᔨᐅᓂᕐᒥᒃ ᐊᒻᒪ ᐃᑲᔫᑕᐅᔪᓐᓇᖅᑐᓄᑦ ᐊᐅᓚᑦᑎᓂᕐᒥᒃ 

ᐃᕐᖐᓐᓈᖅᑕᐅᒃᑯᑦ ᑎᑎᕋᕈᓐᓇᖅᐳᑦ inunnguqsaivik@gov.nu.ca. ᑐᑭᓯᒋᐊᒃᑲᓐᓂᕈᒪᒍᕕᑦ, 

ᖃᕆᓴᐅᔭᒃᑯᓪᓗ ᐃᓚᐅᔪᒪᒍᕕᑦ ᑎᑎᕋᕆᐊᓕᖕᒥᒃ ᐊᒻᒪ ᐃᓄᙳᖅᓴᐃᕕᒃ ᐃᓕᓐᓂᐊᕐᓂᖕᒧᑦ ᖃᐅᔨᒋᐊᕐᕕᒃ, 

ᓇᓂᔭᐅᔪᓐᓇᕐᑐᖅ ᐃᓄᙳᖅᓴᐃᕕᒃ ᐃᓕᓐᓂᐊᕐᓂᖕᒧᑦ ᓄᓇᓕᖓᑕ ᐃᑭᐊᖅᑭᕕᐊᓂ. 

ᐊᓯᔾᔨᖅᐸᓪᓕᐊᓂᖅ ᐃᖅᑲᓇᐃᔭᖅᑐᓕᕆᔨᒃᑯᑦ ᐱᕙᓪᓕᐊᓂᕐᒧᑦ ᖃᓄᐃᓕᐅᕈᑕᐅᔪᒪᔪᖅ ᓇᖕᒥᓂᖅᓱᕐᓂᕐᒧᑦ 

ᓇᓂᔭᐅᔪᓐᓇᖅᑐᖅ ᓄᓇᕗᑦ ᒐᕙᒪᒃᑯᑦ ᐃᑭᐊᖅᑭᕕᖓᓂ.  

 

ᐱᓕᕆᐊᖑᓯᒪᔪᑦ Royal Roads ᓯᓚᑦᑐᖅᓴᕐᕕᒡᔪᐊᒥ 

ᓄᓇᐃᑦ ᐱᖅᑯᓯᒃᑯᑦ ᓄᓇᐃᑦ Lekwungen-ᐅᖃᕈᓐᓇᖅᑐᓄᑦ ᐃᓄᖕᓄᑦ, Songhees ᐊᒻᒪ Esquimalt 

Nations ᐊᒻᒪ ᑲᓇᑕᒥ ᑲᔾᔮᕐᓇᕐᓂᖅᐹᑦ ᑲᓇᑕᒥ ᐃᑦᑕᕐᓂᓴᖃᕐᕖᑦ − ᕚᓐᑰᕙ ᕿᑭᖅᑕᖓ Hatley ᒥᕐᖑᐃᖅᓯᕕᒃ 

− RRU ᐊᑯᓂᐊᓗᒃ ᐱᐅᑦᑎᐊᖃᑦᑕᖅᓯᒪᓂᑰᕗᖅ.   

ᑲᓇᑕᒥ ᓯᓚᑦᑐᖅᓴᕐᕕᒡᔪᐊᖑᑎᓪᓗᒋᑦ ᐊᓯᔾᔨᖅᑎᕆᓂᕐᒧᑦ, Royal Roads ᓯᓚᑦᑐᖅᓴᕐᕕᒡᔪᐊᒃᑯᑦ 

ᓴᖅᑭᑎᑦᑎᕙᒃᐳᑦ ᐊᓯᔾᔨᖅᑎᕆᓂᕐᒧᑦ ᐱᓕᕆᖃᑦᑕᖅᓯᒪᓂᑰᓂᕐᒥᒃ ᐃᓕᓐᓂᐊᖅᑎᓄᑦ ᑲᓇᑕᓕᒫᒥ ᓄᓇᕐᔪᐊᓕᒫᒥᓗ. 

ᑲᔪᓯᑎᑦᑎᓂᖅ ᐊᑐᓕᖅᑎᑕᐅᓯᒪᔪᓂᒃ ᐃᓕᑦᑎᕙᓪᓕᐊᓂᕐᒥᒃ ᐱᓕᕆᖃᑎᒌᑎᒍᑦ ᐊᑐᖅᑕᐅᔪᓐᓇᖅᑐᑎᒍᑦ − 

ᑕᒪᐃᑎᒍᑦ ᓯᓚᑦᑐᖅᓴᕐᕕᖕᒥ ᐃᑭᐊᖅᑭᕕᒃᑯᓪᓗ − ᐃᓕᓐᓂᐊᖅᑎᖁᑎᕗᑦ ᐃᑲᔫᑎᒃᓴᖃᑦᑎᐊᖁᓪᓗᒋᑦ ᓲᕐᓗ 

ᐊᔾᔨᒌᓂᒃ ᐃᓱᒪᒋᔭᖃᖅᑐᓂᒃ ᐱᓕᕆᖃᑎᖃᕐᓂᐊᕐᓗᑎᒃ ᐃᓕᑦᑎᕝᕕᒋᔪᓐᓇᕐᓗᒋᓪᓗ. ᐃᓕᓐᓂᐊᖅᑕᒥᓂᒃ 

ᐊᓂᒍᐃᒐᓗᐊᖅᖢᑎᒃ, ᑖᒃᑯᐊ ᐱᓕᕆᖃᑎᒌᑦ ᐃᑲᔪᖅᓱᐃᖏᓐᓇᖃᑦᑕᖅᐳᑦ − ᐃᓕᓐᓂᐊᖅᑕᐅᔪᖅ ᐃᓅᓯᖅ 

ᐊᓯᔾᔨᖅᐸᓪᓕᐊᓪᓚᕆᒃᖢᓂ, ᐃᓕᓴᐃᔨᓪᓚᑦᑖᓂᒃ ᐊᓯᔾᔩᔪᒪᑐᐃᓐᓇᙱᖦᖢᑎᒃ, ᑭᓯᐊᓂ ᓇᖕᒥᓂᖅᑕᐅᖅ.  

ᐃᓕᓐᓂᐊᖅᑕᒥᓂᒃ ᐊᓂᒍᐃᔪᑦ, ᐃᓕᓐᓂᐊᖅᑕᒥᓂᒃ ᐊᓂᒍᐃᓯᒪᔪᑦ ᐊᒻᒪ ᐃᓕᑕᕆᔭᐅᔾᔪᑎᑖᕐᓇᖅᑐᑦ 

ᐊᔾᔨᒋᔭᐅᙱᖦᖢᑎᒃ Royal Roads ᓯᓚᑦᑐᖅᓴᕐᕕᒡᔪᐊᕐᒥ ᐃᓕᓐᓂᐊᕐᓂᒃᑯᑦ ᓯᕗᓕᖅᑎᐅᓲᖑᕗᑦ ᓄᓇᕐᔪᐊᕐᒥ 

ᐱᔭᕆᑐᓛᓂᒃ ᐊᒃᓱᕈᕐᓇᖅᑐᓂᒃ − ᓯᓚ ᐊᓯᔾᔨᖅᐸᓪᓕᐊᔪᒧᑦ ᑐᐊᕕᕐᓇᖅᑐᑦ, ᒐᕙᒪᓕᕆᓂᖅ, ᓱᒃᑲᔪᒥᒃ 

mailto:inunnguqsaivik@gov.nu.ca
https://www.gov.nu.ca/en/devolution/inunnguqsaivik-learning-community
https://www.gov.nu.ca/en/devolution/transitional-human-resources-development-strategy


  

 

ᓯᕗᒻᒧᐊᒃᑎᑦᑎᕙᓪᓕᐊᓂᖅ ᐱᓕᕆᔾᔪᑎᓂᒃ. ᐃᓕᑦᑎᓂᒃᑯᑦ ᒪᑭᒪᔪᓐᓇᕐᓂᕐᒥᒃ, ᓱᖏᐅᑎᔪᓐᓇᕐᓂᕐᒥᒃ 

ᓯᕗᓕᖅᓯᓂᕐᒥᒡᓗ, ᐃᓕᓐᓂᐊᖅᑕᖏᑦ ᐃᓕᓐᓂᐊᖃᑦᑕᖅᑐᑦ ᐃᓕᓐᓂᐊᕐᕕᐊᕈᓯᕐᒥ ᐊᑐᕐᓗᒋᓪᓗ ᐱᓪᓚᑦᑖᒧᑦ 

ᓄᓇᕐᔪᐊᒧᑦ, ᐊᓯᔾᔨᖅᑐᓄᑦ ᑮᓇᐅᔭᓕᐅᕋᓱᐊᖅᑎᓄᑦ, ᒪᑭᐅᒪᐃᓐᓇᕈᑎᒃᓴᓄᑦ, ᓄᓇᓕᖕᓄᓪᓗ. 

### 

ᐱᕙᓪᓕᐊᔪᓂᒃ ᖃᐅᔨᒋᐊᕐᕕᒃᓴᖅ:

 

ᓄᓇᕗᑦ ᒐᕙᒪᖓᑦ 

ᑲᐃᓯ ᓚᓱᑦ 

ᑐᓴᐅᒪᖃᑦᑕᐅᑎᓂᕐᒧᑦ ᑐᑭᒧᐊᒃᑎᑦᑎᔨ 

CLessard2@gov.nu.ca 

867-223-0422 

 

ᑲᓇᑕᐅᑉ ᒐᕙᒪᖓ 

CIRNAC ᑐᓴᐅᒪᔪᓕᕆᔨᒃᑯᑦ 

RCAANC.Media.CIRNAC@sac-isc.gc.ca 

819-934-2302 

ᓄᓇᕗᑦ ᑐᙵᕕᒃᑯᑦ ᑎᒥᖓᑦ 

ᐃᕙᓗᐊᕐᔪᒃ ᒥᐅᕆᑦ 

ᑐᑭᒧᐊᒃᑎᑦᑎᔨ, ᑐᓴᐅᒪᔪᓕᕆᔨᒃᑯᓐᓄᑦ 

IMerritt@tunngavik.com  

